
GOUVÈNÈ CUOMO ANONSE PREMYE PWOJÈ SOLÈ NAN ENSTITI NEW YORK 
POU EDIKASYON SPESYAL NAN BRONX 

 

Pwogram Solè Gouvènè Cuomo a K-Solar ap ogmante itilizasyon enèji renouvlab 

nan Lekòl yo 

 

Gouvènè Andrew M. Cuomo jodia te anonse ke New York Institute pou Edikasyon 

Spesyal nan Bronx ap sit premye pwojè lekòl solè eta e li pral gen yon vas pano solè ki 

te enstale grasa kontra acha elektrisite avèk SolarCity. Patenarya piblik-prive sa se 

premye kontra nan kalite sa anba pwogram K-Solar Gouvènè a, sa ki fèt pou ogmante 

itilizasyon enèji renouvlab nan distri lekòl piblik yo ansanm avèk lekòl non-pwofi yo nan 

eta. Nan kad kontra a, pwojè a ap resevwa asistans teknik ki soti nan New York Power 

Authority e li kalifye pou apeprè $65,000 nan rekonpans ki soti nan inisyativ NY-Sun $1 

billion Gouvènè a.  

 

“Pwojè sa ap demontre kijan apwòch inove kolaboratif nou, pou modènize enfrastrikti 

enèji New York ap fè yon diferans pou Nouyòkè yo,” te deklare Gouvènè Cuomo. 
“Grasa pwogram K-Solar, eta ap pèmèt lekòl yo kreye kominote ki pi vè epi redwi fakti 

elektrik yo nan pran avantaj enèji solè ki a bon mache. Kòm lekòl yo ap kòmanse 

reyalize ekonomi sèvis piblik yo grasa pwogram sa, yo ka kòmanse remete lajan sa yo 

nan salklas kote yo apateni.” 

 

Pou gade yon videyo kout sou pwojè a nan Enstiti New York pou Edikasyon Spesyal, 

klike la. 

 

K-Solar bay lekòl piblik ak prive ki anrejistre yo sèvis konsèy kontinyèl gratis, 

evalyasyon solè sou sit ak analiz enèji, sipò administratif ak teknik ak yon pwosesis 

pèmi akselere. Depi li te lanse ane pase, distri lekòl yo nan 59 sou 62 konte yo nan Eta 

te anrejistre avèk K-Solar. Inisyativ la se yon patenarya piblik-prive ant New York Power 

Authority ak New York State Energy Research ak Devlopman Otorite nan kolaborasyon 

avèk devlopè solè prive konpetitif ki seleksyone yo.  

Gouvènè Adjwen Kathleen C. Hochul te deklare, “Sou lidèchip Gouvènè Cuomo, 

New York ap montre peyi a ansanm avèk mond lan sa ki posib nan pran aksyon istorik 

pou redwi emisyon. Bay aksè a bon mache pou enèji solè nan plizyè santèn lekòl se 

yon gwo etap pwogrè, non sèlman pou edikatè yo, etidyan ansanm avèk paran yo, men 

tou pou kominote yo nan gwo eta nou an. Sa pral pouse Eta New York nan lavangad 

nouvo ekonomi vè epi pote posibilite pou plizyè milye nouvo djòb.” 

 

K-Solar travay an tandèm avèk kominote Solar NY, yon pwogram ki te lanse ane pase 

pou ankouraje pwojè yo ki konnen tankou kanpay “Solarize”— efò kominote- òganize 

pou jwenn yon mass enpòtan kay ak biznis nan rejyon an pou enstale solè epi pataje 

ekonomi enpòtan. Toulède pwogram yo fè pati nan inisyativ $1 billion NY-Sun Gouvènè 

Cuomo pou siyifikativman elaji devlopman enèji solè nan tout eta. 

 

Lekòl yo ki enterese pou enskri avèk K-Solar pap gen pou peye lajan alavans pou 

enstalasyon sistèm elektrik solè an retou pou siyen yon kontra 18-ane avèk yon delvopè 

solè pre-kalifye—swa SunEdison oswa SolarCity, depannde rejyon an --pou achte 

elektrisite ke panèl solè a jenere. K-Solar garanti ke distri yo ap touche anba pousantaj 

mache a sou tèm kontra a, bay pi gwo ensètitid sou depans enèji yo sou yon peryòd 

pwolonje. Pwogram nan prevwa pou l ede lekòl yo ekonomize lajan, diminye anprent 

kabònn, bay opòtinite edikasyon pou etidyan yo ak ranfòse enstalasyon enèji solè nan 

kominote yo. 

 

Prezidan Enèji ak Finans Eta New York Richard Kauffman te deklare, “Miza nivo ak 

devlope enèji solè nan lekòl nou yo kreye yon pòt dantre pou pote enèji solè nan 

kominote nou yo pi lajman. Depi rezidan ak pwopriyetè biznis yo fin wè avantaj enèji 

solè a, yo vin pi siseptib pou yo avanse yo menm. Pwogram K-Solar a ba nou yon 

opòtinite pou kòmanse reponn a sib enèji pwòp anbisye Gouvènè Cuomo touswit 

pandan lap egalman akselere pwosesis grasa adopsyon rapid lòt kote.” 

 

K-Solar se yon konpozan prensipal nan strateji Refòme Vizyon Enèji New York epi 

sipòte egzijans Gouvènè a ke Eta New York dwe reponn a 50 pousan nan bezwen 

elektrisite nou avèk resous renouvlab nan 2030. Pwogram nan sipòte tou objektif 

inisyativ aprantisaj Gouvènè Cuomo Syans, Teknoloji, Jeni ak Matematik nan amelyore 

sansibilizasyon etidyan sou enèji efikas ak teknoloji renouvlab, pwomote angajman 

etidyan nan teknoloji pwòp epi ogmante enterè nan opòtinite karyè nan domèn enèji. 

Lekòl ki enskri yo resevwa kourikoulòm teknoloji solè, fòmasyon enèji pwòp pou 

pwofesè yo ansanm avèk lòt materyèl edikasyon.  

 

Prezidan ak PDG New York Power Authority Gil C. Quiniones te deklare, “Nan 

mwens pase yon lane, plizyè santèn distri te anbrase avèk antouzyas pèspektiv enèji 

solè kòm yon chwa enèji solid pou lekòl yo. Lè yo itilize K-Solar, lekòl yo gen yon 

opòtinite inik pou ogmante resous nan NYPA pou demontre benefis solè nan kominote 

yo san yo pa fè yon envestisman kapital enpòtan pou ekipman ki jenere solè. Rezilta ap 

ede transfòme fason Nouyòkè yo panse sou ak itilizasyon enèji elektrik.” 

 

Prezidan ak PDG NYSERDA John B. Rhodes te deklare, “K-Solar ofri yon gwo leson 

sou fason distri lekòl yo ka fè patenarya avèk Eta pou redwi depandans sou benefis 

resous renouvlab yo. Pwogram nan dirèkteman sipòte objektif REV yo nan elaji 

pwodiksyon elektrisite nan sit kliyan yo kote li ka retire presyon sou rezo a epi ogmante 

resous enèji pwòp nan Eta.”  

 

Komisè Edikasyon Eta New York MaryEllen Elia te deklare, “Gen pano solè ansanm 

avèk lòt teknoloji ki asosye avèk K-Solar nan lekòl nou yo bay yon eksperyans 

aprantisaj entè-aktif avèk enèji renouvlab. K-Solar ap ede pou kreye rezoud pwoblèm 

inovatif epi bay pwofesè yo opòtinite pou anseye konsèp nan syans, teknoloji, jeni, ak 

matematik (STEM) pou stimile enterè elèv la nan sijè enpòtan sa yo.” 

 

Direktè Egzekitif Enstiti New York pou Edikasyon Spesyal Bernadette Kappen te 

deklare, “K-Solar bay Enstiti a yon opòtinite pou diminye anprent kabònn li ak pou li fè 

pati nan plan Eta New York pou ogmante sous enèji pwòp yo pandan lap ekonomize 

sou depans yo. Pwogram solè a ap pwomote ansèyman ki baze sou STEM pou elèv yo 

ki gen pwoblèm vizyon ansanm avèk etidyan yo ki gen andikap emosyonèl. Nap selebre 

185 ane depi nap bay pwogram edikasyon e nou te chwazi pou aptisipe nan pwojè sa 

se yon rekò nan ane enpòtan sa.” 

 

Manm Asanble Mark Gjonaj te deklare, “Mwen fyè de Enstiti Edikasyon New York 

paske li te pran avantaj sou pwogram pano solè Gouvènè Cuomo a. Seri egzanp pozitif 

sa nan inisyativ pwogresif nou dwe pran pou kontinye konsève anviwonman nou an epi 

redwi anprent kabònn nou. Mwen kontan paske sa pral pou toutan yon zouti aprantisaj 

pou jèn nou yo ansanm avèk jenerasyon kap vini yo.” 

 

Prezidan Awondisman Bronx Ruben Diaz Jr. te deklare, “Mwen vle remèsye New 

York Power Authority (NYPA), New York State Research and Development Authority 

(NYSERDA), ak espeysalman Enstiti New York pou Edikasyon Spesyal ki se premye 

lekòl pou enskri nan pwogram K-solè Gouvènè Cuomo. Non sèlman pwogram sa ap 

ede Bronx epi fè Vil New York vin pi vè, men konpozan edikasyon nan pwogram K-

Solar a ap ede tou pwochen lidè ak syantis nou yo sote nan pwent teknoloji sa kap 

boujonnen.” 

Enfòmasyon sou Refòme Vizyon Enèji a 

Refòme Vizyon Enèji a (REV) se strateji New York Gouvènè Andrew M. Cuomo pou 

devlope yon sistèm enèji ki pi rezistan, pi pwòp ak bon mache pou tout Nouyòkè yo. 

REV mete enèji pwòp ki pwodui lokalman nan nwayo sistèm enèji New York sa ki 

pwoteje anviwonman epi sipòte objektif Eta pou redwi emisyon gaz greenhouse Eta pa 

40 pousan pandan lap jenere 50 pousan nan elektrisite l apati sous enèji renouvlab nan 

2030. Yo te lanse inisyativ ki gen siksè nan kad REV enkli NY Sun, NY Green Bank, NY 

Prize, K-Solar, e li gen ladan yon angajman pou ameyore enèji a bon mache pou 

kominote ki gen revni fèb yo. Pou w aprann plis sou REV, tanpri vizite 

www.ny.gov/REV4NY oswa swiv nou nan @Rev4NY. 

